
Ms Alison Ward
Prif Weithredwr
Cyngor Bwrdeistref Sirol Torfaen
Y Ganolfan Ddinesig
Pont-y-pŵl
NP4 6YB
19 Ionawr 2018
Annwyl Ms Ward, 

Rwyf yn ysgrifennu atoch i ddiolch i chi am ddarparu ymateb i’r gwaith dilynol sy’n gysylltiedig â fy Adolygiad o Gartrefi Gofal, sydd bellach wedi cael ei ddadansoddi a’i asesu. 
Wrth ymgymryd â’r gwaith dilynol yma, roeddwn yn chwilio am dystiolaeth o sut mae’r newidiadau angenrheidiol a amlinellwyd yn fy adroddiad ar yr Adolygiad o Gartrefi Gofal, Lle i’w Alw’n Gartref?, yn cael eu cyflawni, ac a yw hynny yn arwain at ddeilliannau gwell ac ansawdd bywyd gwell i bobl hŷn neu beidio. 
Mae fy nadansoddiad i o’ch cyflwyniad wedi ei atodi ac mae’n cynnwys sylwadau manwl ar ansawdd y dystiolaeth a ddarparwyd mewn perthynas â’r Gofynion Gweithredu penodol. Wrth gynnal fy asesiad, rwyf hefyd wedi ystyried y rhwymedigaethau cyhoeddus a wnaethoch yn 2015 yn dilyn fy Adolygiad o Gartrefi Gofal, yn ogystal â’ch gwerthusiad o’r cynnydd a gyflawnwyd hyd yma.
Nid oedd ansawdd cyffredinol eich cyflwyniad o’r safon yr oeddwn yn disgwyl. Mewn nifer o feysydd ni ddarparwyd digon o fanylion er mwyn gallu rhoi dyfarniad, neu nid oeddent yn ateb y cwestiynau, fel yr wyf wedi nodi hynny yn fy nadansoddiad. Roedd y cyflwyniad yn rhy gryno mewn rhannau, er yr amlinellwyd yn glir lefel y manylder angenrheidiol yn y canllawiau a’r ateb fodel ddarparwyd. 
Mae eich cyflwyniad wedi methu â dangos lefel dderbyniol o gynnydd. Mae dau o’ch ymatebion i fy Ngofynion Gweithredu yn ‘Rhannol Ddigonol’ yn ôl y dadansoddiad, ac mae dau yn ‘Annigonol. Mae fy nadansoddiad yn amlygu ble nad yw’r ddarpariaeth a/neu gamau a gynlluniwyd yn ymddangos y ddigon cydnerth er mwyn cyflawni’r deilliannau a fwriadwyd. Rwyf wedi cael fy siomi gan yr hyn sy’n ymddangos fel cynnydd cyfyngedig, ac mae angen gweithredu ar y cyd er mwyn newid diwylliant ac arferion mewn nifer o feysydd.
Buaswn wedi dymuno gweld mwy o dystiolaeth penodol o ddeilliannau i bobl hŷn, oherwydd mae’n hanfodol bod ystyr ‘deilliannau’ yn cael ei ddeall yn glir gan staff a’i fod yn cael ei ymgorffori mewn polisi ac arferion. Mae’r prinder data ystyrlon a mesuradwy er mwyn dangos gwelliannau i ansawdd bywyd pobl hŷn yn rhywbeth y mae angen mynd i’r afael ag ef.
Mae yna brinder eglurder yn y cyflwyniad mewn perthynas â rheoli corfforaethol. Buaswn wedi dymuno gweld mwy o wybodaeth benodol mewn perthynas â sut mae’r gweithgaredd sy’n gysylltiedig â’r Gofynion Gweithredu yn cael ei fonitro o ran cynnydd ac yn cael ei adolygu mewn strwythurau rheoli corfforaethol.  Mae hyn yn hanfodol er mwyn sicrhau arolygaeth gydnerth a thryloyw a galluogi craffu effeithiol ar ansawdd bywyd mewn cartrefi gofal pobl hŷn.
Rwyf yn disgwyl y bydd yr adroddiad terfynol a’r dadansoddiad unigol yr wyf wedi eu darparu yn cael eu trafod ar lefel Bwrdd. Os gwelwch yn dda, a fyddech cystal â:
· chadarnhau eich bod wedi derbyn yr ohebiaeth hon;
· rhoi gwybod i mi ar ba ddyddiad fydd fy nadansoddiad o’ch ymateb i waith dilynol fy Adolygiad o Gartrefi Gofal yn cael ei drafod ar lefel Bwrdd; a
· darparu nodyn, o fewn 28 diwrnod o’r trafodaethau yma, ar unrhyw gamau pellach a rhwymedigaethau y mae’r Bwrdd wedi cytuno arnynt. 
Hoffwn bwysleisio bod goruchwyliaeth reoli barhaus ar gyflawni Gofynion Gweithredu fy Adolygiad o Gartrefi Gofal yn allweddol bwysig. 
Mae fy adroddiad dilynol ynghlwm, sy'n crynhoi canfyddiadau ar draws y cyrff cyhoeddus y gofynnwyd iddynt gyflwyno tystiolaeth, yn ogystal â nodi lle mae angen gwaith pellach i yrru newid. Mae gyrru'r newid systematig a diwylliannol hwn ar draws yr holl bartneriaid yn hanfodol er mwyn sicrhau bod yr hyn a ddarperir yn ystyrlon i bobl hyn.

Mae hefyd yn bwysig bod y gwaith hwn yn cael ei ddatblygu yn seiliedig ar ddull partneriaeth sy'n cynnwys sefydliadau statudol a darparwyr o bob rhan o'r sector cyhoeddus, preifat a'r trydydd sector, yn ogystal â phreswylwyr cartrefi gofal a'u teuluoedd.

Mae pob un o'r cyflwyniadau gan y cyrff sy'n ddarostyngedig i'r gwaith dilynol hwn wedi cael ei gyhoeddi ar fy gwefan, ynghyd â'm dadansoddiad o bob ymateb.
Rwyf yn edrych ymlaen at barhau i weithio gyda chi er mwyn sicrhau bod gan bobl hŷn sy’n byw mewn cartrefi gofal yng Nghymru yr ansawdd bywyd gorau posibl a'u bod yn derbyn gofal o’r safon uchaf.


Yn gywir,

Rydym yn croesawu

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn
Gymraeg ac ni fydd gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh
and corresponding in Welsh will not lead to a delay in responding.

